
ᐊᑐᖅᓯᒪᔪᖅ ᐃᒥᖅ ᓴᓗᒻᒪᖅᓴᖅᑕᐅᓂ
ᖃᓄᖅ ᐱᐅᓯᒋᐊᕈᓐᓇᖅᐸᕗᑦ ᐃᒥᖅ ᓴᓗᒻᒪᖅᓴᐅᑕᐅᔪᖅ ᐊᐅᓚᑕᐅᓇᓱᐊᖅᑎᓪᓗᒍ ᐅᖓᓯᒃᑐᓂᑦ ᓄᓇᓕᖕᓂᑦ?

• ᐊᑐᖅᑕᐅᓪᓗᑎᒃ ᖃᐅᔨᓴᕐᓂᕐᒧᑦ 
ᐱᐅᓯᒋᐊᕈᑕᐅᖁᓪᓗᒍ ᐃᒥᖅ 
ᐊᒻᒪᓗ ᐊᑐᖅᓯᒪᔪᖅ ᐃᒥᖅ 
ᓴᓗᒻᒪᖅᓴᖅᑕᐅᓂᖓᓄᑦ 
ᐊᐅᓚᑦᑎᔾᔪᑏᑦ ᓯᕗᓪᓕᐅᑎᔭᐅᓯᒪ-
ᕐᔪᐊᕋᓱᐊᖅᑐᑦ ᑖᒃᑯᓇᓂ ᓄᓇᕐᔪᐊᑉ 
ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ 
(POLAR) ᐅᑭᐅᖅᑕᖅᑐᒥᑦ ᐊᒻᒪᓗ 
ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒌᓂᑦ. 

• ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ 
ᑲᓇᑕᒥᑦ (POLAR) ᓯᕗᒃᑲᖅᑕᖅᓯᒪᔪᑦ 
ᐊᒻᒪᓗ ᐃᑲᔪᖅᓯᓯᒪᓪᓗᓂ 
ᐊᒥᓱᒐᓚᖕᓂᒃ ᖃᐅᔨᓴᕈᑎᓂᒃ 
ᑐᑭᓯᑦᑎᐊᕈᒪᓪᓗᑎᒃ ᐊᑑᑎᖃᕐᓂᖏᑦ 
ᒫᓐᓇ ᐃᒥᖅ ᓴᓗᒻᒪᖅᑕᖅᓴᑕᐅᓯᒪᔪᕐᒧᑦ 
ᐊᑐᖅᑕᐅᒐᔪᒃᑐᑦ ᖃᐅᔨᓴᖅᓯᓪᓗᑎᒡᓗ 
ᖃᕆᓴᐅᔭᓕᕆᔾᔪᑎᓂᒃ ᐊᑐᖅᑕᐅᔪᓂᒃ 
ᐅᑭᐅᖅᑕᖅᑐᒥᑦ ᐊᒻᒪᓗ ᐅᑭᐅᖅᑕᖅᑐᒥᑦ 
ᓄᓇᓕᖕᓂᑦ.   

ᐅᐊᓴᐅᑕᐅᔪᖅ ᐃᒥᖅ ᐊᒻᒪᓗ 
ᖁᕐᕕᖕᓂᖔᖅᑐᑦ ᐃᒥᖅ  
ᐊᑐᖅᑕᐅᔪᖅ ᐃᒥᖅ ᐅᕕᓂᖕᓂᐊᕐᓂᕐᒧᑦ 
ᐊᒻᒪᓗ ᐊᓐᓄᕌᓂᒃ ᐅᐊᓴᐃᓂᕐᒧᑦ 
ᖃᐅᔨᒪᔭᐅᔪᖅ ᐅᐊᓴᐅᑕᐅᔪᖅ ᐃᒥᖅ. 
ᓱᕉᙱᓐᓂᖅᓴᐅᔪᖅ ᑖᒃᑯᓇᖓᑦ 
ᖁᕐᕕᖕᓂᖔᖅᑐᑦ ᐃᒥᕐᒥᑦ (ᑭᓈᓗ-
ᖃᐅᑏᑦ), ᐃᓚᐅᑎᑦᑎᓪᓗᑎᒡᓗ ᐃᒥᖅ 
ᐊᑐᖅᓯᒪᔪᖅ ᖁᕐᕕᖕᓂᖔᖅᑐᑦ, 
ᓂᖅᖠᐅᕐᕕᖕᓂᑦ ᐅᐊᓴᕐᕕᖕᓂᑦ, ᐊᒻᒪᓗ 
ᓂᕐᕆᓯᓄᑦ ᐅᐊᓴᕈᑎᓂᑦ. ᐊᒥᓱᓂᑦ 
ᓄᓇᓂᑦ ᐊᕕᒃᑐᖅᓯᒪᔪᓂᑦ ᓄᓇᕐᔪᐊᒥᑦ 
ᐃᒪᐃᑦᑐᓄᑦ ᐃᒥᖅ ᐊᖏᔫᓗᐊᖅᑎᓐᓇᒍ, 
ᐃᓄᐃᑦ ᐊᑐᒃᑯᓐᓂᖃᑦᑕᖅᑐᑦ 
ᐅᐊᓴᐅᑕᐅᔪᒥᒃ ᐃᒥᕐᒥᒃ ᖁᕐᕕᖕᓄᑦ 
ᑯᕕᑎᑦᑎᔾᔪᑕᐅᓪᓗᑎᒃ, ᐱᕈᖅᓯᐊᓄᑦ 
ᐃᒥᕆᔭᐅᓪᓗᓂ, ᐊᓐᓄᕌᓂᒃ ᐅᐊᓴᐃᓂᐃᒧᑦ, 
ᐊᒻᒪᓗ ᓴᓗᒻᒪᖅᓴᐃᓂᕐᒧᑦ.

ᐱᓪᓚᕆᐅᔪᑦ ᐅᖃᐅᓯᒃᓴᐃᑦ ᐊᑐᖅᓯᒪᔪᖅ ᐃᒥᖅ ᓴᓗᒻᒪᖅᓴᖅᑕᐅᓂᖓᓄᑦ ᐊᐅᓚᑕᐅᓂᖓ
ᐊᒥᓱᑦ ᓄᓇᓖᑦ ᑕᑎᖃᕐᒪᑕ ᐃᒥᖅᑕᖅᑕᐅᕙᒃᖢᑎᒃ ᐃᒪᐃᑦᑐᒃᑯᑦ ᐊᑐᖅᓯᒪᔪᖅ ᐃᒥᖅ 
ᓴᓗᒻᒪᖅᓴᖅᑕᐅᓂᖓᓄᑦ ᑲᑎᑕᐅᕙᓪᓕᐊᔪᑦ, ᐊᑲᐅᙱᖢᓂ ᐊᑭᑐᓪᓗᓂᓗ. ᓄᓇᓯᐅᑎᒃᑯᑦ 
ᐃᒥᖅᑕᖅᑕᐅᖃᑦᑕᕐᓂᖅ ᐃᓚᓕᐅᔾᔨᖕᒪᑦ ᐊᓂᖅᓵᖅᐸᒃᑕᑦᑎᓐᓂᒃ ᓱᕈᖅᓴᐃᓪᓗᓂ ᐊᑐᖅᖢᑎᒃ 
ᐳᔪᕋᕐᓂᒃ ᐊᒻᒪᓗ ᐅᓄᖅᓯᒋᐊᕆᕙᓪᓕᐊᓪᓗᓂ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖓᓄᑦ ᑖᒃᑯᓇᖓᑦ 
ᐃᖏᕐᕋᔾᔪᑎᓂᑦ ᐊᓂᐊᔪᓂᑦ. 

ᑖᒃᑯᓇᓂ ᓄᓇᓕᖕᓂᑦ, ᖁᕐᕕᖕᓂᖔᖅᑐᑦ ᐃᒥᖅ ᐊᒻᒪᓗ ᐅᐊᓴᐅᑕᐅᔪᖅ ᐃᒥᖅ ᐃᓘᓂᑦ 
ᐊᒻᒪᓗ ᓇᖕᒥᓂᖃᖅᑎᐅᔪᓂᑦ ᑲᑎᑕᐅᕙᒃᑐᑦ ᑭᓈᓗᖃᐅᑎᖃᕐᕕᖕᓄᑦ, ᒥᓗᒃᑕᐅᕙᒃᖢᑎᒃ 
ᓄᓇᓯᐅᑎᕐᔪᐊᓄᑦ, ᐊᒻᒪᓗ ᑯᕕᔭᐅᕙᒃᖢᑎᒃ ᑭᓈᓗᖃᕐᕕᖕᓄᑦ. 

ᐊᑯᓂᐅᔪᒃᑯᑦ, ᑭᓈᓗᖃᐅᑏᑦ ᐊᑐᖅᑕᐅᖃᑦᑕᖅᑐᑦ ᐊᑐᖅᓯᒪᔪᓂᒃ ᐅᑑᑎᖃᑦᑎᐊᖅᑐᒃᑯᑦ ᑭᓯᐊᓂᓕ 
ᓴᕈᐃᑐᐃᓐᓇᕆᐊᖃᕐᔪᐊᖅᑐᑦ, ᓄᓇᓕᖕᓂᑦ ᑰᒃᐸᒃᑐᓂᒃ, ᐊᒻᒪᓗ ᓂᕿᖁᑎᒋᔭᐅᔪᓂᒃ. 

ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR) ᐃᑲᔪᖅᓯᖅᓯᓯᒪᔪᑦ 
ᓯᓚᑦᑐᖅᓴᕐᕕᒡᔪᐊᖓᓂᒃ ᕗᐃᓂᐲᒡ ᖃᐅᔨᓴᕈᑎᖏᓐᓂᒃ ᓇᓗᓇᐃᔭᐃᓇᓱᐊᖅᑎᓪᓗᒋᑦ 
ᐊᖏᓂᖓᓂᒃ ᓱᕈᐃᓂᕐᒧᑦ ᖃᓂᒋᔭᖓᓂᑦ ᐅᖓᓯᒃᑐᑦ ᓄᓇᓖᑦ ᑐᑭᓯᔭᐅᑦᑎᐊᒃᑲᓐᓂᖁᓪᓗᒍ 
ᐊᑑᑎᖃᕐᓂᖓ ᑭᓈᓗᖃᐅᑎᖃᕐᕖᑦ ᐊᒻᒪᓗ ᐊᒃᑐᐃᓂᐅᑐᐃᓐᓇᕆᐊᓖᑦ ᓴᓗᒻᒪᖅᓴᖅᓯᒪᔪᑦ ᐃᒦᑦ 
ᑰᓕᕋᔭᕈᑎᒃ ᐊᕙᑎᒧᑦ ᐊᒻᒪᓗ ᓂᕿᖁᑎᒋᔭᐅᔪᓄᑦ.

ᐱᓕᕆᐊᒃᓴᐅᔪᓄᑦ ᓯᕗᓕᖅᑎ: ᕌᑉ ᑯᒃ, ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ 
(POLAR), info@polar.gc.ca

ᐃᖃᓗᒃᑑᑦᑎᐊᑉ ᑭᓈᓗᖃᐅᑎᖃᕐᕕᖓ, ᓴᖅᑭᔮᖅᑐᖅ ᐅᑭᐅᒃᑯᑦ: ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ  
ᑲᓇᑕᒥᑦ (POLAR).  

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᐆᒻᒪᖅᑯᑎᓄᑦ ᐊᒻᒪᓗ ᖃᕆᑕᐅᔭᕆᓂᕐᒧᑦ ᐋᖅᑭᒋᐊᕈᑎᒃᓴᑦ

✴



ᖁᕐᕕᖕᓂᖔᖅᑐᑦ ᐃᒥᕐᒧᑦ ᓴᓗᒻᒪᖅᓴᐅᑎ: ᑕᖏᖃᖅᑐᓂᖔᖅᑐᑦ ᐆᒪᖅᑯᑎᒃᓴᓄᑦ ᓱᕋᐃᔭᕙᓪᓕᐊᓂᖅ 
ᑭᓈᓗᖕᓄᑦ ᓴᓗᒻᒪᖅᓴᐃᔾᔪᑎ (BeAST)
ᑖᒃᑯᐊ ᑲᓇᑕᓗᒃᑖᒥᑦ ᖃᐅᔨᓴᕐᓂᕐᒧᑦ ᑲᑎᒪᔩᑦ (NCR) 
ᐱᕙᓪᓕᐊᑎᑦᑎᓯᒪᔪᑦ ᑭᓈᓗᖃᐅᑎᓄᑦ ᓴᓗᒻᒪᖅᓴᐃᔾᔪᑎᓂᒃ 
ᐱᓕᕆᔾᔪᑎᓂᒃ ᑐᕌᒐᖃᖅᑐᑦ ᖁᕐᑯᖕᓂᖔᖅᑐᑦ ᐃᒦᑦ 
ᑯᕕᔭᐅᖅᑳᖅᑎᓐᓇᒍ ᑭᓈᓗᖃᕐᕕᖕᒧᑦ. ᑖᒃᑯᐊ ᑕᖏᖃᖅᑐᓂᖔᖅᑐᑦ 
ᐆᒪᖅᑯᑎᒃᓴᓄᑦ ᓱᕋᐃᔭᕙᓪᓕᐊᓂᖅ ᑭᓈᓗᖕᓄᑦ ᓴᓗᒻᒪᖅᓴᐃᔾᔪᑎ 
(BeAST) ᐱᓕᕆᔾᔪᓰᑦ ᐊᑐᖃᑦᑕᖅᑐᖅ ᑯᒪᖁᕐᓂᒃ ᓴᕋᐅᔭᐃᔪᓂᒃ 
ᐊᒃᑕᑯᓂᑦ ᓱᒃᑲᐃᑦᑐᒃᑯᑦ ᐱᓕᕆᔾᔪᓯᖅᑎᒍᑦ. ᓄᓇᕐᔪᐊᑉ ᑲᔾᔨᖓᓂᑦ 
ᖃᐅᔨᒪᔨᑕᓂᒃ ᑲᓇᑕᒥᑦ (POLAR) ᐱᓕᕆᖃᑎᖃᖅᖢᑎᒃ ᑖᒃᑯᓂᖓ 
ᑲᓇᑕᓗᒃᑖᒥᑦ ᖃᐅᔨᓴᕐᓂᕐᒧᑦ ᑲᑎᒪᔨᓂᑦ (NCR) ᖃᐅᔨᓴᖁᓪᓗᒋᑦ 
ᓂᐅᕐᕈᑕᐅᖃᑦᑕᓕᓚᐅᙱᓐᓂᖏᓐᓂᒃ ᐱᓕᕆᔾᔪᑏᑦ ᑕᐃᑲᓂ 
ᑲᓇᑕᒥᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᕕᐅᑉ (CHARS) 
ᐃᓕᓐᓂᐊᕐᕕᖓᓂᑦ.

ᑭᓈᓗᖃᐅᑎᓂᑦ ᖃᐅᔨᓴᒐᒃᓴᑦ ᓇᒃᓯᐅᔾᔭᐅᓚᐅᖅᑐᑦ ᑕᐃᑲᙵᑦ 
ᐃᖃᓗᒃᑑᑦᑎᐊᒥᑦ ᑲᓇᑕᓗᒃᑖᒥᑦ ᖃᐅᔨᓴᕐᓂᕐᒧᑦ ᑲᑎᒪᔩᑦ (NCR) 
ᖃᐃᔨᓴᕐᕕᖏᓐᓄᑦ ᑕᐃᑲᓂ ᑯᐸᐃᒃᒥᑦ. ᖃᐅᔨᓴᖅᑏᑦ ᖃᐅᔨᓴᓚᐅᖅᑐᑦ 
ᑲᐅᔨᓴᒐᒃᓴᓂᒃ ᐊᒻᒪᓗ ᐋᖅᑭᒋᐊᖅᖢᒍ ᑕᖏᖃᖅᑐᓂᖔᖅᑐᑦ 
ᐆᒪᖅᑯᑎᒃᓴᓄᑦ ᓱᕋᐃᔭᕙᓪᓕᐊᓂᖅ ᑭᓈᓗᖕᓄᑦ ᓴᓗᒻᒪᖅᓴᐃᔾᔪᑎ 
(BeAST) ᖃᓄᐃᓕᒋᐊᕈᑎᖏᑦ, ᐋᖅᑭᒃᑕᐅᓕᓚᐅᖅᖢᓂᓗ ᑕᐃᑲᓂ 
ᑲᓇᑕᒥᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᕕᖕᒥᑦ (CHARS). 
30-ᓖᑕᑦ ᑕᖏᖃᖅᑐᓂᖔᖅᑐᑦ ᐆᒪᖅᑯᑎᒃᓴᓄᑦ ᓱᕋᐃᔭᕙᓪᓕᐊᓂᖅ 
ᑭᓈᓗᖕᓄᑦ ᓴᓗᒻᒪᖅᓴᐃᔾᔪᑎ (BeAST) ᖃᓄᐃᓕᒋᐊᕈᑎᖏᑦ ᑕᐃᑲᓂ 
ᑲᓇᑕᒥᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᕕᖕᒥᑦ (CHARS) 
ᐃᖏᕐᕋᓂᐊᖅᑐᑦ 12−ᑦ ᑕᖅᑭᐸᓗᖕᓄᑦ.

ᐱᒋᐊᕈᑕᐅᔪᑦ ᖃᐅᔨᓴᖅᑕᐅᔪᑦ ᓴᖅᑭᔮᖅᑎᑦᑎᔪᑦ ᑖᒃᑯᐊ ᐊᑐᖅᖢᑎᒃ 
ᑕᖏᖃᖅᑐᓂᖔᖅᑐᑦ ᐆᒪᖅᑯᑎᒃᓴᓄᑦ ᓱᕋᐃᔭᕙᓪᓕᐊᓂᖅ ᑭᓈᓗᖕᓄᑦ 
ᓴᓗᒻᒪᖅᓴᐃᔾᔪᑎ (BeAST) ᓴᓗᒪᓂᖅᓴᓂᒃ ᐊᑐᖅᓯᒪᔪᖅ ᐃᒥᖅ 
ᑯᕕᔭᐅᔪᓐᓇᖁᓪᓗᒍ ᑭᓈᓗᖃᐅᑎᒃᑯᕕᖕᒧᑦ. ᖃᐅᓴᒃᑲᓐᓂᕈᑏᑦ 
ᐱᐊᓂᒃᑕᐅᑦᑎᐊᖅᐸᑕ, ᑲᓇᑕᓗᒃᑖᒥᑦ ᖃᐅᔨᓴᕐᓂᕐᒧᑦ ᑲᑎᒪᔩᑦ (NCR) 
ᐊᒻᒪᓗ ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR) 
ᐱᓕᕆᖃᑎᒌᖕᓂᐊᖅᑐᑦ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᐋᖅᑭᒃᓯᓗᑎᒃ 
ᐊᖏᓂᖅᓴᒥᒃ ᖃᓄᐃᓕᒋᐊᕈᑎᓂᒃ ᑕᕿᑲᓂ ᐃᒡᓗᖃᖅᑎᓄᑦ 
ᐃᖃᓗᒃᑑᑎᐊᒥᑦ.

ᖃᐅᔨᒪᕕᑦ? ᑎᐱᖃᙱᑦᑐᑦ ᑕᖅᓴᖃᙱᑦᑐᖅ ᐅᖅᓱᐊᓗᒃ, ᐅᕝᕙᓘᓐᓃᑦ ᐅᖅᓱᐊᓗᒃᓴᓕᐊᖑᔪᖅ, ᓴᓇᔭᐅᔪᖅ ᑕᐃᑲᙵᑦ ᑭᓈᓗᖃᐅᑏᑦ 
ᓴᓗᒻᒪᖅᓴᖅᑕᐅᕙᓪᓕᐊᑎᓪᓗᒋᑦ ᑲᔪᓯᕙᓪᓕᐊᓂᐅᔪᓂᑦ. ᑕᒪᓐᓇ ᐅᖅᓱᐊᓗᒃ ᐱᔭᐅᔪᓐᓇᖅᑐᑦ ᐊᒻᒪᓗ ᐊᑐᖅᑕᐅᓗᓂ ᐅᔾᔨᐅᙱᑦᑐᑎᒍᑦ 
ᐅᖅᑰᓴᐅᑕᐅᓗᓂ, ᓴᓗᒪᓂᖅᓴᖅ ᐅᖅᓱᐊᓗᓕᐅᖅᑕᐅᓗᓂ, ᐅᕝᕙᓘᓐᓃᑦ ᐅᖅᑰᓴᖅᑎᑕᐅᓗᑎᒃ ᐱᕈᖅᓰᕝᕕᖕᓄᑦ. ᐊᑐᖅᖢᑎᒃ ᑕᒪᑐᒥᖓ 
ᐅᖅᓱᐊᓗᖕᒥᒃ ᐃᓚᒋᐊᖅᓯᕐᔪᐊᕐᓂᐊᖅᑐᑦ ᑮᓇᐅᔭᑎᒍᑦ ᐊᒻᒪ ᐊᕙᑎᒧᑦ ᐊᔪᕐᓇᙱᓐᓂᖓᓄᑦ ᑕᒪᓐᓇ ᐱᓕᕆᔾᔪᓯᐅᔪᖅ.

ᑕᖏᖃᖅᑐᓂᖔᖅᑐᑦ ᐆᒪᖅᑯᑎᒃᓴᓄᑦ ᓱᕋᐃᔭᕙᓪᓕᐊᓂᖅ ᑭᓈᓗᖕᓄᑦ 
ᓴᓗᒻᒪᖅᓴᐃᔾᔪᑎ (BeAST) ᖃᓄᐃᓕᒋᐊᕈᑎ ᐊᔾᔨᒋᐸᓗᒃᑕᖓ ᑕᐃᓱᒪ 
ᐋᖅᑭᒃᑕᐅᓯᒪᔫᑉ ᑕᐃᑲᓂ ᑲᓇᑕᒥᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᕐᕕᖕᒥᑦ 
(CHARS): ᑲᓇᑕᓗᒃᑖᒥᑦ ᖃᐅᔨᓴᕐᓂᕐᒧᑦ ᑲᑎᒪᔩᑦ (NCR)

ᐅᐊᓴᐅᑕᐅᔪᖅ ᐃᒥᕐᒥᒃ ᓴᓗᒻᒪᖅᓴᐃᓂᖅ
ᑲᒪᔪᒪᓪᓗᑎᒃ ᑕᒪᒃᑯᓂᖓ ᐊᑲᐅᙱᓕᐅᕈᑎᓂᒃ ᐱᒋᐊᕐᕕᖏᓪᓕᒃ 
ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR) ᖃᐅᔨᓴᖅᑐᑦ 
ᐃᒥᕐᒥᒃ ᐱᐅᖅᓱᐊᕐᓂᕐᒥᒃ ᐊᑐᕐᓗᑎᒃ ᐅᐊᓴᐅᑕᐅᔪᖅ ᐃᒥᕐᒧᑦ ᐊᒻᒪᓗ 
ᖁᕐᕕᖕᓂᖔᖅᑐᑦ ᐃᒥᕐᒧᑦ ᓴᓗᒻᒪᖅᓴᐃᔾᔪᑎᓂᒃ ᐱᓕᕆᔾᔪᑎᓂᒃ. 

2018-ᒥᑦ, ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓇᙵᑦ ᓄᓇᕐᔪᐊᑉ 
ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR), ᑎᐅᕋᒡᒐᓐ (Terragon) 
ᐊᕙᑎᓕᕆᔨᒃᑯᑦ ᐱᓕᕆᔾᔪᑎᓄᑦ ᐃᖕᑯᐊᐳᕇᑎᑦ ᐋᖅᑭᒃᓯᓚᐅᖅᑐᑦ 
ᐅᐊᓴᐅᑕᐅᔪᖅ ᐃᒥᕐᒧᑦ ᓴᓗᒻᒪᖅᓴᐃᔾᔪᑎᒥᒃ ᐱᓕᕆᔾᔪᑎᓂᒃ 
ᖃᐅᔨᒪᔭᐅᔪᖅ ᕗᐊᑦ−ᔩ (WETT-G) ᑕᐃᑲᓂ ᑲᓇᑕᒥᑦ ᖁᑦᑎᒃᑐᒥᑦ 
ᐅᑭᐅᖅᑕᖅᑐᒥᑦ ᖃᐅᔨᓴᕐᕕᖕᒥᑦ (CHARS) ᐃᓕᓐᓂᐊᕐᕕᖓᓂᑦ  
ᑕᐃᑲᓂ ᐃᖃᓗᒃᑑᑦᑎᐊᒥᑦ. 

ᑕᒪᓐᓇ ᐅᐊᓴᐅᑕᐅᔪᖅ ᐃᒥᕐᒧᑦ ᐱᓕᕆᔾᔪᓯᖅ ᑐᖓᕕᖃᖅᖢᓂ 
ᖃᕆᑕᐅᔭᒃᑰᖅᑐᑎᒍᑦ ᐆᒻᒪᖅᑐᑎᖑᕈᓐᓇᖅᑐᑦ ᐱᓕᕆᔾᔪᑎ, 
ᐱᑕᖃᕆᐊᖃᖅᑎᑦᑎᙱᑦᑐᑦ ᐃᓚᓯᓗᑎᒃ ᐅᕕᓂᖕᒧᑦ ᐆᓐᓇᖅᑐᓂᒃ 
ᐅᕝᕙᓘᓐᓃᑦ ᑲᒪᒋᔭᐅᔭᕆᐊᖃᕐᔪᐊᖅᑐᑎᒍᑦ ᑲᔪᓯᓂᖃᖅᑐᑦ. ᐱᐅᓂᖓ 
ᓴᓗᒻᒪᖅᓴᖅᑕᐅᓯᒪᔫᑉ ᐅᐊᓴᐅᑕᐅᔫᑉ ᐃᒥᐅᑉ ᖃᓄᐃᓐᓂᖅᓴᐅᖕᒪᖔᑦ 
ᓴᓗᒻᒪᖅᓴᖅᑕᐅᓯᒪᔪᑦᖅ ᕼᐋᒪᓚᒃᑯᑦ ᐃᒥᖓᓄᑦ, ᐊᒻᒪᓗ ᐊᑭᖓ 
ᓴᓗᒻᒪᖅᓴᐃᔾᔪᑎᓄᑦ ᐊᑭᑭᓐᓂᖅᓴᕐᔪᐊᖑᓚᐅᖅᑐᑦ ᑖᒃᑯᓇᖓᑦ 
ᕼᐋᒪᓚᒃᑯᑦ ᐃᒥᖏᑦᑕ ᐊᑭᖏᓐᓂᒃ. ᑕᒪᓐᓇ ᐱᓕᕆᐊᒃᓴᐅᔪᖅ 

ᓴᖅᑭᔮᖅᑎᑦᑎᔪᖅ ᑮᓇᐅᔭᑎᒍᑦ ᐊᔪᕐᓇᙱᓐᓂᖓᓂᒃ ᐊᒻᒪᓗ 
ᐱᕚᓪᓕᕈᑎᒃᓴᐃᑦ ᐊᑐᒃᑲᓐᓂᕐᓂᕐᒥᒃ ᐃᒥᕐᒥᒃ ᐊᑐᖅᑕᐅᓪᓗᑎᒃ 
ᐅᐊᓴᐅᑕᐅᔪᑦ ᐃᒦᑦ. 

ᐅᐊᓇᐅᑕᐅᔪᖅ ᐃᒥᕐᒧᑦ ᓴᓗᒻᒪᖅᓴᐅᑎ ᐱᓕᕆᔾᔪᓯᖅ ᐊᔾᔨᐸᓗᒋᔭᖓ 
ᐱᓕᕆᔾᔪᓯᐅᑉ ᐋᖅᑭᒃᑕᐅᓯᒪᔫᑦ ᑕᐃᑲᓂ ᑲᓇᑕᒥᑦ ᖁᑦᑎᒃᑐᒥᑦ 
ᐅᑭᐅᖅᑕᖅᑐᒥᑦ ᖃᐅᔨᓴᕐᕕᖕᒥᑦ (CHARS): ᑎᐅᕋᒑᓐ (Terragon)

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᐆᒻᒪᖅᑯᑎᓄᑦ ᐊᒻᒪᓗ ᖃᕆᑕᐅᔭᕆᓂᕐᒧᑦ ᐋᖅᑭᒋᐊᕈᑎᒃᓴᑦ


